
AZERBEJDŽAN - BAKU 
6 dana 

 
TERMIN I PROGRAM PUTOVANJA: 17.10.-22.10.2026. 

 
1.DAN /17.10./ SARAJEVO – ISTANBUL – BAKU 
Okupljanje putnika na aerodromu Sarajevo, u dogovoreno vrijeme. Nakon carinskih i graničnih formalnosti let za Istanbul u 09:05h 
sa Turkish Airlines-om na letu TK1022. Dolazak u Istanbul u 12:05h. Let za Baku na letu TK334 u 16:00h. Dolazak u Baku u 19:50h. 
Nakon obavljene pasoške kontrole, odlazak u hotel. Noćenje. 
 
2. DAN /18.10./BAKU 
Doručak u hotelu. Nakon doručka slijedi obilazak Starog grada (Ičeri Šeher), historijskog jezgra Bakua smještenog na brežuljku iznad 
Kaspijskog mora. Ovdje je nastao drevni grad, a danas se na ovom prostoru, koji je pod zaštitom UNESCO-a, nalazi veliki broj značajnih 
historijsko-arhitektonskih spomenika, među kojima su Palata Širvanšaha, Djevojačka kula, Muzej minijaturnih knjiga, karavan-saraji, 
džamije i hamami. Nastavak ture vodi panoramskom vožnjom do Bakuskog primorskog bulevara, pored zgrade Izvršne vlasti grada Bakua, 
Guvernerovog parka, Azerbejdžanske državne filharmonije građene po uzoru na kazino u Monte Karlu, kao i zgrade Fondacije Hejdar Alijev. 
Slijedi šetnja duž čuvenog Bakuskog bulevara koji ove godine obilježava 110 godina postojanja. Tokom šetnje vide se Mala Venecija, 
Međunarodni centar mugama, Muzej tepiha u obliku presavijenog tepiha, panoramski točak Baku Eye, Kristalna dvorana – domaćin 
takmičenja „Eurovision“, kao i zgrada Vlade. U nastavku razgledanja posjećuje se Kulturni centar Hejdar Alijev (bez ulaska), jedno od 
najimpresivnijih arhitektonskih ostvarenja savremenog Bakua, djelo svjetski poznate arhitektice Zahe Hadid. Centar je prepoznat kao simbol 
modernog dizajna i inovativnih inženjerskih rješenja. Tura obuhvata i panoramsko razgledanje simbola modernog Bakua: Plamenih  kula, 
Kongresne dvorane, SOCAR tornja, zgrade Azersu u obliku kapljice vode, Olimpijske gimnastičke arene i Olimpijskog stadiona. Povratak u 
hotel. 
 

3. DAN /19.10./ BAKU 
Doručak u hotelu. Slobodan dan ili odlazak na fakultativni izlet u grad Gabali, jednom od najljepših prirodnih područja Azerbejdžana. Prva 
stanica je vodopad Yeddi Gozel, poznat i kao Vodopad Sedam ljepotica, očaravajuće prirodno čudo smješteno u blizini sela Vandam. 
Vodopad se sastoji od sedam kaskada koje nastaju spajanjem voda iz okolnih klisura. Iako su s donje tačke vidljive samo dvije manje kaskade, 
cijeli vodopad predstavlja impresivan prizor. Tokom zime vodopad se u potpunosti zaledi, dok u proljeće i ljeto oživljava snažnim tokom 
vode. Nakon toga slijedi posjeta jezeru Nohurgol (Nohur), jednom od najljepših izletišta u okolini Gabale. Jezero nudi predivan pogled na 
Kavkaske planine i okolna sela, svjež planinski zrak i čistu vodu. Posjetioci imaju mogućnost vožnje čamcem ili katamaranom, što pruža 
poseban doživljaj prirodnog ambijenta. U nastavku dana predviđen je transfer do planinskog resorta Tufandag, smještenog svega  4 
kilometra od centra Gabale. Ovaj moderan planinski centar raspolaže sa oko 12 kilometara uređenih staza. Posebna atrakcija je žičara, koja 
vodi do viših planinskih vrhova i pruža spektakularne poglede na okolnu prirodu. U poslijepodnevnim satima slijedi povratak u  grad Baku. 
Noćenje u Bakuu. 
 

4. DAN /20.10./ BAKU 
Doručak u hotelu, slobodno vrijeme ili odlazak na fakultativni izlet koji otkriva jedinstvenu kombinaciju istorije, kulture i  prirodnih 
fenomena po kojima je Azerbejdžan poznat kao „Zemlja vatre“. Prva stanica je Ateshgah – Hram vatre, smješten u naselju Surakhani. 
Ovaj izuzetni vjerski kompleks, izgrađen u 17. i 18. stoljeću, nekada je služio kao mjesto bogosluženja hinduista, sikha i 
zoroastrijanaca. Hram vječne vatre simbolizira drevnu povezanost ovog područja s prirodnim plamenom i duhovnim tradicijama. 
Nastavak ture vodi do Yanardaga – Vatrene planine, jednog od najfascinantnijih prirodnih fenomena u regionu. Plamen, koji 
neprekidno gori na padini brda usljed prirodnog isticanja gasa, stvara nezaboravan prizor i jedinstveno iskustvo za posjetioce. Slijedi 
posjeta dvorcu Mardakan, impresivnoj srednjovjekovnoj tvrđavi koja je bila dio sistema odbrambenih objekata duž obale Kaspijskog 
mora. Ovaj značajan historijski spomenik nalazi se na listi objekata svjetskog značaja i dio je UNESCO-ove rezervne liste svjetske 
baštine. U drugom dijelu dana posjećuje se Nacionalni park Gobustan, jedno od najvažnijih arheoloških nalazišta u svijetu. Park je 
poznat po prahistorijskim petroglifima koji svjedoče o životu ljudi još iz perioda paleolita i mezolita. Crteži prikazuju scene lova, 
ritualnih plesova, svakodnevnog života i društvenih običaja drevnih civilizacija. Posebna atrakcija Gobustana su blatni vulkani, po 

kojima je Azerbejdžan svjetski poznat. Na ovom području nalazi se najveća koncentracija blatnih vulkana na svijetu, uključujući i 
vulkane u stalnoj erupciji, što predstavlja jedinstven prirodni fenomen. Na povratku prema Bakuu predviđena je posjeta džamiji Bibi-
Heybat, jednom od najznačajnijih islamskih svetilišta u Azerbejdžanu. Džamija, rekonstruisana na temeljima originalne građevine iz 
13. stoljeća, predstavlja važno duhovno i kulturno središte. Povratak u hotel u poslijepodnevnim satima. Noćenje u Bakuu. 
 
 
5. DAN /21.10./ BAKU – ŠAMAHI – LAHIJ – BAKU 
Doručak u hotelu. Slobodno vrijeme ili odlazak na fakultativni izlet prema polazak prema gradu Quba. Posjeta slikovitom jezeru 
Chanlibel, okruženom gustom šumom – savršeno mjesto za šetnju. Nastavak putovanja vodi do sela Qechresh, jednog od 
najpoznatijih izletišta regije Guba, okruženog šumama, prirodnim izvorima i bogatom florom i faunom. Rijeka Gudjalchay dodatno 
uljepšava ovo područje. Slijedi obilazak Crvenog grada (Qırmızı Qəsəbə), jedinstvenog jevrejskog naselja i kulturno-historijskog 
dragulja Azerbejdžana. U poslijepodnevnim satima polazak prema planinskom resortu Shahdag,. Uživanje u ljetnim aktivnostima, 
uključujući vožnju žičarom (povratna karta uključena), slobodno vrijeme i panoramske poglede. Povratak u Baku i noćenje u 
hotelu. 
 
6. DAN /22.10./ BAKU – ISTANBUL – SARAJEVO 
Nakon doručka, odjava iz hotela. Transfer od hotela do aerodroma. Let iz Bakua za Istanbul na letu TK333 je u 11:30h, predviđeno 
vrijeme slijetanja u Istanbul je u 13:45h. Let iz Istanbula za Sarajevo na TK1025 je u 18:50h a predviđeno vrijeme slijetanja u 
Sarajevo je 19:45h. Sva vremena su lokalna. 
 

 

CIJENA PROGRAMA ZA PRVIH 5 UPLATA – 1.999 KM 
REDOVNA CIJENA – 2.199 KM 

 
 
U cijenu programa je uključeno: 

• Avio prijevoz na relaciji Sarajevo-Istanbul-Baku -Istanbul - Sarajevo / Turkish airlines! 

• AERODROMSKE TAKSE i prtljag 30kg + 7kg po osobi! 

• Transfer aerodrom-hotel-aerodrom 

• Smještaj u Bakuu u hotelu 3* na bazi 5 noćenja sa doručkom 

• Organizovani obilazak grada Bakua 

• Pratioc grupe na bazi min 20 prijavljenih 

• Organizacija putovanja 
 

 U cijenu programa nije uključeno: 

• Putno zdravstveno osiguranje/ osiguranje od   otkaza putovanja – preporučujemo! 

• Individualni troškovi putnika 

• Doplata za jednokrevetnu sobu 290 KM 

• FakultativnI izleti 

• Ulaznice 

• Napojnice 

